PRIM’AWLA TAL-QORTI CIVILI

IMHALLEF
ONOR. AUDREY DEMICOLI LL.D.

Mandat t'Inibizzjoni Nru 980/2021 (AD)

SALVO GRIMA GROUP LIMITED (C 2635)
VS

HOMPESCH STATION LIMITED (C 25848) U
DISMA ATTARD (KI 177575M)

[I-Qorti:

1. Dan hu digriet finali wara talba ghall-hrug ta’ mandat t'inibizzjoni permezz
ta’ rikors tas-socjeta’ Salvo Grima Group Limited ipprezentat fl-ewwel (1)
ta’ Lulju 2021, u risposta tas-socjeta’ Hompesch Station Limited u Disma

Attard ipprezentata fis-sittax (16) ta’ Lulju 2021,

Preliminari

2. B’rikors prezentat fl-ewwel (1) ta’ Lulju 2021, is-socjeta’ Salvo Grima Group
Limited, sabiex tikkawtela d-drittijiet taghha, talbet lil din I-Onorabbli Qorti



sabiex izzomm lill-intimati milli jibdew, ikomplu jew imexxu bl-ezekuzzjoni
ta’ kwalsiasi xoghol ta’ thaffir, ta’ bjar, ta’ gwiebi, jew latrini, jew jaghmlu
thaffir iehor ghal kull hsieb li jkun, u milli jezegwixxu kwalsiasi xoghol ta’
kostruzzjoni u/jew xoghol iehor ghal kull hsieb li jkun, u dawn fil-proprjeta’
sitwata il-Marsa u cioe sit ta’ mitejn u zewg metri kwadri (202mk) imdawwar
il-plot fit-Tramuntana mill-by pass ta’ Hamrun / Marsa, fin-Nofsinhar ma’
proprjeta’ ta’ Teresina Deguara Caruana Gatto u fil-Punent mill-imsemmi
by pass, liema sit huwa soggett gha¢-cens annwu u perpetwu ta’ disa’ Liri
u tletin centezmu (LM 9.30), u dan skont att pubbliku datat I-ghaxra (10) ta’
Mejju 1988 fl-atti tan-Nutar Joseph Brincat, liema sit is-socjeta’ rikorrenti
indikat bhala proprjeta’ assoluta taghha, u li fugha ma ghandhom I-ebda
dritt I-inntimati jew minn minnhom, kif ukoll milli jinkarigaw u/jew igabbdu
terzi persuni biex jezegwixxu tali xoghol, u wkoll milli jezegwixxu tali xoghol

tramite xi terzi ohra, u dan ghal diversi ragunijiet;

3. 1I-Qorti, b’digriet moghti nhar il-ewwel (1) ta’ Lulju 2021 stess, wara li rat |-
artikolu 875(2) tal-Kap 12, lagghet it-talba provvizorjament u rriservat li

tipprovdi b’'mod definittiv fi stadju ulterjuri;

4. Permezz ta’ risposta prezentata fis-sittax (16) ta’ Lulju 2021, Il-intimati
opponew ghall-hrug tal-mandat t'inibizzjoni, u dan ghar-raguni illi ma
jezistux I-elementi rikjesti ghall-hrug tal-mandat tinibizzjoni biex |-
esponenti jinzammu milli jaghmlu xoghol fl-ghalga posseduta minnhom, u
I-mandat mhux mehtieg biex jigi preservat xi jedd li r-rikorrenti tippretendi

li ghandha;
5. 1-Qorti semghet it-trattazzjoni tal-partijiet fis-seduta tal-ghoxrin (20) ta’

Lulju 2021,

Fatti tal-Kaz

6. Permezz ta’ rikors prezentat fl-ewwel (1) taa’ Lulju 2021, is-socjeta’
rikorrenti ppremettiet illi:

. Hija akkwistat is-sit suriferit fit-tlettax (13) ta’ Mejju 1988! minghand
Bugeja Brothers Limited, liema sit ghadu jappartjeni lilha peress illi

ma giex trasferit, u ghadu fil-pussess taghha wkaoll;

. Recentement, is-socjeta’ rikorrenti saret taf illi I-intimat Disma Attard
applika mal-Awtorita’ tal-lppjanar biex ihaffer is-sit suriferit u
jikkostruwixxi zewq livelli ta’ parkegg taht I-art, ‘showroom’ tal-Klassi

4B fl-art u l-art intermedji, u hames sulari ta’ uffi¢cji tal-Klassi 4A;

Minkejja I-fatt li I-intimat Disma Attard huwa |-applikant, u minkejja
d-dikjarazzjoni tieghu illi huwa sid is-sit, id-dettalji tal-applikazzjoni
fuq is-sit elettroniku tal-Awtorita’ tal-ippjanar juru illi [-applikant hija

fil-fatt is-socjeta’ intimata Hompesch Station Limited;

. Id-dikjarazzjoni ta’ Disma Attard hija assolutament skorretta, ghaliex
is-sit in kwestjoni huwa proprjeta’ assoluta tar-rikorrenti u hadd iehor
ma qatt kellu jew ghandu kwalsiasi dritt reali u/jew personali fug dan
is-sit, u hadd iehor gatt ma akkwista s-Sit, li gatt ma nbiegh

minghand is-soc¢jeta’ rikorrenti, u li ghadu jappartjeni liha;

. Madanakollu, fdawn I|-ahhar granet, gie a konjizzjoni tas-socjeta’
rikorrenti illi b’mod abbuziv, klandestinament u bi vjolenza beda
xoghol ta’ thaffir fis-sit, u dan meta (i) I-applikazzjoni tal-intimati jew
min minnhom langas m’hi approvata mill-Awtorita’ tal-lppjanar u
ghadha fl-iscreening process; u (ii) ged ihaffru o proprjeta’ illi mhix

taghhom, bi ksur tal-principji legali tat-titolu u pussess;

Sabiex jigi evitat kull dubbju, qatt ma gie ttrasferit il-pussess jew xi

titolu iehor reali jew personali fuq is-sit mis-socjeta’ rikorrenti;

1 Ghalkemm inizjalment is-socjeta’ rikorrenti tindika bhala d-data tal-kuntratt I-ghaxra (10) ta’ Mejju 1988
fir-rikors taghha, aktar ‘1 isfel fl-istess rikors (paragrafu enumerat bin-numru 1), tindika l-istess kuntratt
bhala dak datat tlettax (13) ta’ Mejju 1988. Peress illi s-soc¢jeta’ rikorrenti qed tirreferi ghal Dok SG1 fiz-
zew( istanzi, liema dokument huwa datat tlettax (13) ta’ Mejju 1988, il-Qorti ged tikkonsidra d-data tat-
tlettax (13) ta’ Mejju 1988 bhala d-data korretta.

g. M’hemmx dubju ghalhekk li hemm |-elementi kollha rikjesti mil-ligi

sabiex dan il-mandat jinhareg;

7. Ghaldagstant, is-socjeta’ rikorrenti talbet lil din il-Qorti sabiex tilga’ t-talba

ghall-hrug tal-mandat t'inibizzjoni odjern;

8. Mill-banda |-ohra, permezz ta’ risposta prezentata fis-sittax (16) ta’ Lulju
2021, is-socjeta’ Hompesch Station Limited u Disma Attard, permezz ta’

risposta kongunta, ec¢ceppew illi:

a. B’konvenju datat tnejn u ghoxrin (22) ta’ Lulju 2020 maghmul min-
Nutar Dr Andre Farrugia, |-esponenti Hompesch Station Limited
intrabtet li tixtri u takkwista minghand L & D Attard Company
Limited, “I-ghalqa fabbrikabbli ta’ kejl superficjali ta’ cirka 1,129mk
b’facc¢ati fuq Triq it-Tigrija, fil-kontrada maghrufa bhala ‘Tas-Salib’,
fil-Marsa, inkluz is-sottosuol u l-arja taghha, kif ukoll il-bir u
kwalunkwe benefikati li jinsabu fiha u/jew fugha kif ukoll il-passagg

li jwassal ghal go fiha”,

b. Min-naha taghha, is-soc¢jeta’ L & D Attard Company Limited kienet
akkwistat l-istess ghalga minghand Louis Manduca b’kuntratt tat-
tlettax (13) ta’ Frar 1995 fl-atti tan-Nutar Joseph Tabone;

c. L & D Attard Company Limited dejjem ezer¢itaw pussess b’mod
pubbliku u ddefendew il-jedd taghhom fuq I-ghalga kollha, tant li
kellhom jifthu pro¢eduri bil-Qorti kontra terz li fetah bieb fugha u kien
jippretendi li kellu jedd ta’ passadg minnha (L & D Attard Company
Limited vs Paul Camenzuli et — rikors guramentat 763/2015 RGM
deciza fit-28 ta’ Novembru 2019);

d. L-ghalqa tal-intimati fiha kejl ta’ cirka 1,129km filwaqt illi I-art i r-
rikorrenti ged tghid illi ghandha fiha kejl ta’ 202mk. L-ghalga tal-

intimati kienet dejjem ghalga wahda, u I-irjieh taghha ma jagblux ma’

dawk moghtija fir-rikors tas-socjeta’ rikorrenti. Ghalhekk huwa car

illi r-rikorrenti ghandhom Zzball fuq I-art illi ged jghidu illi hi taghhom;

e. Oggettivament u mad-dagga t'ghajn, minn dak illi ged tghid ir-
rikorrenti stess, jidher li I-art li tirreferi ghaliha r-rikorrenti mhix dik
posseduta mill-esponenti.

9. Ghar-ragunijiet premessi, |-intimati sostnew illi t-talba tas-socjeta’ rikorrenti

ghandha tigi mi¢huda.

[I-Qorti

10.Wara illi rat id-dokumenti esebiti mill-partijiet u I-atti kollha prezentati; u

11.Wara illi semghet it-trattazzjoni tal-partijiet fis-seduta tal-ghoxrin (20) ta’
Lulju 2021,

12. Taghmel is-segwenti konsiderazzjonijiet:

Konsiderazzjonijiet

13. Fl-ewwel lok, issir referenza ghall-Artikolu 873(1) tal-Kap 12, illi jistabbilixxi
illi, “L-iskop tal-mandat t’inibizzjoni hu dak li jzomm persuna milli taghmel
kwalunkwe haga li tkun |i tista’ tkun ta’ pregudizzju ghall-persuna li ged
titlob il-mandat”, filwaqt illi skont I-Artikolu 873(2), imbaghad, “/-Qorti
m’ghandhiex tohrog tali mandat jekk ma tkunx sodisfatta Ii dak il-mandat
huwa mehtieg sabiex jitharsu I-jeddijiet tar-rikorrent, u li dak ir-rikorrent

prima facie jidher li ghandu dawk id-drittijiet”;
14.Minn dawn il-provvedimenti tal-ligi jirrizulta ghalhekk illi tlieta huma I-

elementi illi ghandhom jigu sodisfatti sabiex tigi milqugha talba ghall-hrug

ta’ mandat t'inibizzjoni:

a. lI-Qorti ghandha tezamina jekk ikunx gie pruvat illi r-rikorrent

ghandu xi jedd prima facie;

b. 1I-Qorti ghandha tkun sodisfatta illi I-mandat huwa mehtieg sabiex

jitharsu |-jeddijiet illi r-rikorrent qed jippretendi illi ghandu;

c. 1I-Qorti ghandha tkun sodisfatta illi dak illi r-rikorrent gieghed jitlob
illi I-intimat jigi inibit milli jaghmel, jaf jikkawza pregudizzju lir-

rikorrent fil-kaz illi I-mandat ma jigix akkordat;

15.F’dak li jirrigwarda |-jedd prima facie, gie ritenut fid-digriet moghti fl-ismijiet,

Victor Sultana vs Julian Sultana?:

Rigward |-element tal-prima facie, il-Qorti tal-Appell
ikkonkludiet illi dan huwa rekwizit oggettiv u mhux soggettiv.
Ma hix kwestjoni ta’ diskrezzjoni tal-gudikant. Fi kliem iehor, il-
jedd irid jidher ‘prima facie’, jigifieri mal-ewwel daqqa t'ghajn.
Ghalhekk I|-ezami tal-Qorti fdan [-istadju preliminari tal-
kontestazzjoni bejn il-partijjiet m’ghandhiex tkun wahda
approfondita, imma limitata ghall-apprezzament tal-elementi
guridici u fattwali fuq bazi prima facie. Wiehed irid jaghraf ukoll
li I-jedd li jehtieg jithares mhux bizzejjed li jkun semplici

diffikolta’, disagju jew thassib.

16.L-istess, izda faktar dettal, inghad fid-digriet moghti fl-ismijiet Helen

Mercieca et vs Inginier Joseph Bajada®:

i kulma huwa mehtieg, u fl-istess hin huwa bizzejjed, ghall-
hrug ta’ mandat tinibizzjoni, [huwa] li jkun hemm fumus boni
iuris. Huwa logiku i billi I-mandat ta’ inibizzjoni huwa aft

kawtelatorju Ii jrid jinhareg qabel ma jigi acCertat min ghandu

2 Mandat Nru 4/2020, Qorti tal-Magistrati (Ghawdex) Gurisdizzjoni Superjuri (Sezzjoni Generali), 17 ta’
Frar 2020, Mag Dr Brigitte Sultana
3 Mandat Nru 1742/2016/1, Qorti Civili (Prim’Awla), 12 ta’ Dicembru 2016, Onor Imh Lawrence Mintoff

ragun, il-mandat jinhareg favur dak li “jidher” (fi kliem I-istess
ligi) mal-ewwel daqqa t'ghajn li ghandu ragun. Igifieri b’mod
verosimili jew plawsibbli, fi kliem iehor b’mod i jitwemmen jew
ikun kredibbli. Dan min-naha I-wahda jeskludi pretenzjonijiet li
huma frivoli jew assurdi, jew sahansitra fejn hemm mera
possibilta’, u min-naha I-ohra jeskludi I-htiega li I-pretenzjoni
Jkollha probabbilta’ kbira Ii tintlaga’. Dan hu konformi mac-
Cirkostanza li proc¢edura ta’ din ix-xorta hija intiza sabiex tkun
sommarja, billi mhuwiex mistenni li jitressaq quddiem il-Qorti fi
stadju bhal dan, kulma jmissu jitressaq quddiemha, waqt is-
smiegh tal-kawza dwar il-jedd. Dan billi fil-pro¢ess dwar il-
mertu, l-iskop hu li jigi accertat x’inhu d-dritt fil-kaz konkret,
filwaqt Ii I-iskop tal-process ghall-hrug ta’ mandat ta’ inibizzjoni
ghandu biss il-funzjoni strumentali li jikkawtela pretenzjoni ta’
dritt, anke jekk din tista’ ma tkunx fondata, sakemm ikun hemm
pronunzjament qudizzjarju dwar jekk hix tabilhaqq fondata fid-

dritt jew le.

17.Ghaldagstant, hekk kif gie ritenut fid-digriet fl-ismijiet Mario Zammit u

Maria Bugeja vs Silvio Scerri:

Unikament ghall-fini tal-akkoljiment o meno tat-talba, mhux
kompitu ta’ din il-Qorti li tqis il-pretensjonijiet tal-partijiet fil-
mertu. Hadd mill-partijiet ma jista jew m’ghandu jippretendi li
mad-“daqqa t'ghajn” ghandha tkun proprju din il-Qorti li
tiddeciedi hi I-mertu tal-kwistjoni bejn il-partijiet bil-pro¢edura
specjali u partikolari tal-Mandat ta’ Inibizzjoni. Dan kollu qed
jinghad sabiex il-kontendenti jithmu li -mansjoni ta’ din il-Qorti
mhuwiex li tiddeciedi finalment dwar il-pretensjonijiet taghhom
fil-mertu, izda huwa limitat u Cirkoskritt biex tara jekk huwiex

sodisfatt dak li trid il-ligi sabiex ikun operattiv il-mandat.

4 Mandat Nru 1164/2020, Qorti Civili (Prim’Awla), 16 t'Ottubru 2020, Onor Imh Tonio Mallia

18. Stabbilit il-jedd prima facie, il-Qorti ghandha ddur sabiex tindaga jekk I-att
illi jkun qged isir mill-intimat hux ta’ pregudizzju ghall-jedd prima facie tar-
rikorrenti, b’dana illi d-decizjoni dwar jekk ghandux jigi akkordat il-mandat
t'inibizzjoni jew le ghandha tigi bbazata fuq il-grad ta’ pregudizzju illi jkun
ser jigi arrekat lill-jeddijiet tar-rikorrenti, u cioe I-hekk imsejjah periculum

in mora;

19.Gie ritenut fid-digriet moghti fl-ismijiet Helen Mercieca et vs Inginier
Joseph Bajada sucitat:

Rikonoxxut il-jedd prima facie tar-rikorrenti, il-grad ta’
pregudizzju rikjest bhala bazi ta’ akkordar ta’ hrug ta’ mandat,
hu pregudizzju “li ma jkun(x] jista jigi irrimedjat”. Irid jinghad
ukoll jekk I-inkonvenjent jew in-nuqqas lamentat jista’ jitnehha,
imqar b’decizjoni wara Ii jigi mistharreg il-kaz fil-mertu, jigi

nieges dan I-element mehtieg ghall-hrug tal-mandat.>

20.Evidentement, ghalhekk, il-pregudizzju illi jkun ser isofri r-rikorrent
permezz tal-att illi jkun ged jintalab illi jigi mizmum, jehtieg illi jkun

irrimedjabbli sabiex il-Qorti tasal illi takkorda |-mandat t'inibizzjoni.

Difatti, fdan ir-rigward, din il-Qorti kif diversement presjeduta, fid-digriet
moghti fl-ismijiet J. Farrugia Properties Ltd vs Annalise Farrugia®,

spjegat illi I-periculum in mora:

[...] ifisser il-periklu li kemme-il darba eventwalment ikun
hemm pronunzjament definittiv dwar id-dritt pretiz, is-
sentenza ma tkunx tista’ tigi esegwita b’mod effettiv. Meta
d-dritt kawtelat ma jkunx ta’ natura finanzjarja, ma jkunx
bizzejjed li jkun hemm rimedju pekunjarju: per ezempju

permezz tal-hlas tad-danni kemm-il darba proprjeta’

5 Ara wkoll Claudine Xerri vs Maltco Lotteries Limited, Mandat Nru 531/2018/1, Qorti Civili
(Prim’Awla), 3 ta’ Mejju 2018, Onor Imh Jacqueline Padovani Grima; u Vitus Chibuihe Ohanebo et
noe vs ll-Kummissarju tal-Pulizija, Mandat Nru 1935/2009, Qorti Civili (Prim’Awla), 18 ta’ Dicembru
2009, Onor Imh Joseph R Micallef

6 Mandat Nru 1714/2019/1, Qorti Civili (Prim’Awla), 30 ta’ Dicembru 2019, Onor Imh Grazio Mercieca

immobiljari tkun sejra tigi okkupata u mibnija, jew jekk jigi
mmolestat fit-tgawdjia ta’ hwejgu bl-ezercizzju ta’ dritt ta’

passagqg li I-persuna ezekutanda tippretendi li jkollha.

21.Finalment, huwa principju illi jirrizulta kemm mill-provvedimenti tal-ligi

stess, kif ukoll minn gurisprudenza kostanti tal-Qrati nostrana illi:

L-Elementi li jwasslu ghall-hrug tal-mandat huma kumulattivi
mhux alternattivi u ghalhekk jekk xi wiehed minnhom ma
jirrizultax, il-Qorti hija obbligata tichad it-talba ghall-hrug tal-
mandat. Barra minn hekk huma kriterji oggettivi, u fl-
applikazzjoni tal-ligi dwar kif u meta ghandu jinhareg mandat
i-Qorti ghandha tuza interpretazzjoni restrittiva. Il-hrug ta’
mandat ta’ inibizzjoni huwa mandat kawtelatorju li jsir fi Zzmien
meta |-pretensjoni ma tkunx ghadha diet guridikament
accertata u stabbilita. Ghalhekk hija meqjusa procedura

eccezzjonali u straordinarja.”
22.11-Qorti sejra ghalhekk tghaddi sabiex tezamina jekk ir-rekwiziti illi
ghandhom jissussistu ghall-hrug tal-mandat odjern jirrizultawx jew le, u dan

bl-applikazzjoni tal-prin€ipji legali sucitati ghall-fatti in kawza:

A. L-Ewwel Rekwizit: Ghandu jirrizulta illi s-So¢jeta’ Rikorrenti ghandha

jedd prima facie

23.Fil-kaz in ezami, is-socjeta’ rikorrenti ged tivvanta pretensjonijiet fuq is-sit
akkwistat minnha permezz tal-kuntratt datat tlettax (13) ta’ Mejju 1988,
liema sit l-intimati geghdin isostnu illi jappartjeni lilhom, u gie hekk
akkwistat minnhom permezz ta’ kuntratt datat tlettax (13) ta’ Frar 1995.
Ghalkemm inizjalment is-soc¢jeta’ rikorrenti nagset milli tissottometti pjanti

illi setghu juru b’mod aktar definittiv is-sit illi dwaru kienet ged tressaq it-

" Sultana vs Sultana sucitata. Ara wkoll George Camenzuli vs Awtorita’ ghat-Trasport fMalta et,
Rik Nru 648/2019, Qorti Civili (Prim’Awla), 20 ta’ Gunju 2019, Onor Imh Lorraine Schembri Orland

24,

25.

26.

27.

talba sabiex jinhareg il-mandat t’inibizzjoni odjern, is-socjeta’ rikorrenti

ghamlet dan waqt is-seduta tal-ghoxrin (20) ta’ Lulju 2021,

Din il-Qorti fliet il-pjanti esesbiti mill-partijiet, kif ukoll ir-ritratti minn Google
Maps prezentati mis-socjeta’ rikorrenti. Ghalkemm jirreferu ghall-istess sit,
din il-Qorti hija aktar inklinata illi tikkonsidra bhala prova konkreta u
konklussiva I-pjanti annessi mal-kuntratti rispettivi milli ritratti ta’ Google
Maps, stante illi jistghu jaghtu idea aktar ¢ara u preciza ta’ dak illi I-partijiet

rispettivi kienu ged jiftehmu dwaru fil-mument illi fih gew iffirmati I-kuntratti;

Mad-daqga t’ghajn il-Qorti ravvizat illi s-sit immarkat bil-kulur orangjo fuq

il-pjanta annessa ma’ Dok SG8, u cioe |-att korrettorju tan-Nutar Joseph
Brincat tal-ghaxra (10) ta’ Mejju 1998, jifforma parti mis-sit indikat fid-
dokumenti Dok GA2, GA4, GA5, GA6 u GA7 annessi mar-risposta tal-
intimati. Dan jirrizulta b’mod mill-aktar ¢ar u minghajr ebda ombra ta’ dubju,
kemm mill-pozizzjoni tat-toroq illi jic¢irkondaw is-sit, kif ukoll mill-pozizzjoni
tal-hekk imsejha ‘Match Factory’ indikata Dok SG8 u evidenti fDok GA4,
GA5 u GA7;

L-intimati jissottomettu illi I-irjihat indikati fil-kuntratt ta’ akkwist tat-tlettax
(13) ta’ Mejju 1988 (Dok SG1) ma jagblux mal-irjihat tal-proprjeta’ indikata
fuq il-pjanta annessa mal-kuntratt tal-ghaxra (10) ta’ Mejju 1988 (Dok
SG8), u ghaldagstant isostnu illi hemm Zball fil-kuntratti esebiti mis-socjeta’
rikorrenti, bil-possibilta’ illi s-soc¢jeta’ rikorrenti, fit-tlettax (13) ta’ Mejju 1988,

xtrat art illi effettivament mhix dik indikata fil-pjanti;

Filwaqgt illi din il-Qorti, in linea mas-sensiela ta’ gurisprudenza sucitata,
ghandha mansjoni limitata fil-pro¢eduri odjerni, u ghalhekk mhix sejra
tidhol fil-mertu rigward jekk hemmx xi zball fil-kuntratti esebiti mis-socjeta’
rikorrenti u/jew jekk tali zball hux fl-irjihat jew fil-pjanti, din il-Qorti tinnota illi
anke jekk ghall-grazzja tal-argument hemm xi zball fl-irjihat jew fil-pjanta
annessa ma’ Dok SG8 (li fugha mbaghad sar il-bejgh u gie pubblikat Dok

SG1), dan ma fjfissirx li fug bazi prima facie is-socjeta’ rikorrenti

m’ghandhiex jedd fuq is-sit in kwestjoni. Naturalment, sta ghas-socjeta’

rikorrenti illi tipprova b’mod definittiv fkawza apposita illi I-art illi xtrat kienet
effettivament dik murija fuq il-pjanta, u mhux dik bl-irjihat indikati fil-kuntratt
t'akkwist; izda madanakollu din il-Qorti ma tistax b’mod trankwill tichad dak
indikat fuq il-pjanta annessa ma’ Dok SG8 u tiddikjara illi ma jezistix jedd

prima facie;

28.Ghaldagstant, tenut kont ta’ dan, il- Qorti tgis illi I-jedd prima facie

jissussisti, u I-ewwel rekwizit gie hekk sodisfacentement pruvat.

B. It-Tieni Rekwizit: ll-Mandat ghandu jkun mehtieq sabiex jitharsu |-

leddijiet tas-So¢jeta’ Rikorrenti

29.Is-socjeta’ esponenti annettiet mar-rikors taghha zew( ritratti illi juru xoghol
illi ged isir fis-sit illi ged jallegaw illi jappartjeni lilhom (Dok SG4). Dan meta
sad-data ta’ dan id-digriet, l-applikazzjoni bin-numru PA/02025/21 ghadha
fi Screening Process, jigifieri langas ghadha giet approvata I-applikazzjoni

ghal permess ta’ zvilupp mill-Awtorita’ tal-lppjanar (Dok SG3);

30.Min-naha l-ohra, l-intimati ma kkontestawx il-fatt illi I-izvilupp fis-sit in
kwestjoni diga beda, u dan la fir-risposta taghhom u lanqas fis-

sottomissjonijiet quddiem din il-Qorti;

31.In vista tal-fatt illi din il-Qorti setghet tasal biss ghal konkluzjoni wahda f'dak
illi jirriwgarda l-ewwel rekwizit, u cioe illi s-socjeta’ rikorrenti ghandha jedd
prima facie fuq is-sit in kwestjoni, u, in konsiderazzjoni tal-fatt illi I-izvilupp
diga beda mill-intimati fuq Il-istess sit, din il-Qorti hija tal-fehmailli huwa biss
tramite I|-hrug tal-mandat t'inibizzjoni odjern illi I-jeddijiet tas-socjeta’
rikorrenti jistghu jigu mharsa sakemm jigi stabbilit b’mod definittiv permezz

ta’ kawza apposita lil min mill-partijiet tappartjeni l-art in kwestjoni;

32.Ghaldagstant, din il-Qorti tqis illi it-tieni rekwizit jissussisti wkoll.

C. It-Tielet Rekwizit: lI-Prequdizzju illi jista’ jigi kkawzat lir-Rikorrent fil-

kaz illi I-mandat ma jigix akkordat, huwa wiehed Irrimedjabbli

33.Hekk kif diga gie b’mod ampjament diskuss fil-gurisprudenza suriferita, il-
Qrati Maltin irritienew diversi drabi illi meta d-dritt kawtelat ma jkunx ta’

natura finanzjarja, mhux bizzejjed illi jkun hemm rimedju pekunjarju;

34.Fil-kaz odjern, il-Qorti tikkonsidra illi fil-kaz illi fdan l-istadju I-intimati jigu
awtorizzati jkomplu bl-izvilupp taghhom fuq is-sit in kwestjoni, u
eventwalment jirrizulta illi s-socjeta’ rikorrenti ghandha titolu fuq is-sit in
kwestjoni, il-pregudizzju illi ser ikun gie arrekat lis-socjeta’ rikorrenti ser
ikun wiehed irrimedjabbli fid-dawl tal-prin€ipji legali sucitati. Dan stante illi
anke jekk ghall-grazzja tal-argument hemm xi mod illi I-inkonvenjent jista’
jitnehha, xorta mhux ser iregga’ lura |-proprjeta’ kif kienet qabel, u I-unika

rimedju illi jista’ jinghata huwa wiehed prekunijarju;
35. Ghaldagstant, fid-dawl tal-premess, il-Qorti hija sodisfatta illi I-pregudizzju
illi jista’ jigi kkawzat lis-socjeta’ rikorrenti fil-kaz illi I-mandat ma jigix

akkordat, huwa wiehed irrimedjabbli, u b’hekk jissussisti wkoll it-tielet

rekwizit.

Decide
36. Ghal dawn il-motivi, billi I-Qorti hija sodisfatta illi jissussistu r-rekwiziti kollha
sabiex tintlaga’ talab ghall-hrug ta’ mandat t'inibizzjoni fil-kaz odjern, il-

Qorti taqta’ u tiddeciedi billi tilga’ t-talba tas-socjeta’ rikorrenti ghall-hrug

ta’ mandat t'inibizzjoni kif dedotta kontra I-intimati.

Bl-ispejjez ta’ dawn il-proceduri kontra I-intimati.

Digriet kamerali moghti llum, it-Tnejn, 26 ta’ Lulju 2021.

Onor Imhallef Dr Audrey Demicoli LL.D.

Graziella Abela

Deputat Registratur

